
GOUVÈNÈ CUOMO DEPWAYE SANT KÒMANN MOBIL DSF NAN KONTE NORTH TONAWANDA POU EDE 

VIKTIM INONDASYON KONTE NIAGARA YO 

 

Pèsonèl Fòme nan Sant Kòmann Mobil DFS Pral Ede Viktim ki Gen Pwoblèm Asirans  

Yo Ankouraje tou Viktim yo Rele Liy Asistans Katastwòf DFS nan 1-800-339-1759 pou yo Jwenn Èd 

 

Gouvènè Cuomo Ofri Resous ak Konsèy pou Viktim kap Negosye ak Konpayi Asirans Yo 

 

Gouvènè Andrew M. Cuomo ap depwaye Sant Kòmann Mobil Depatman Sèvis Finans yo (Department of 

Financial Services, DFS) nan North Tonawanda pou ede sila yo ki viktim inondasyon lotre jou yo nan 

Konte Niagara. Reprezantan DFS pral stasyone nan Sant Kòmann Mobil la epi ap disponib pou ede 

pwopriyetè kay ak biznis ki viktim atravè rejyon an. 

 

Gouvènè Cuomo te prezante tou resous ak konsèy pou viktim ki ap negosye ak konpayi asiran pou ede 

yo jwenn soulajman yo merite san pèdi tan, tankou aksè pou yo rele yon Liy Asistans Katastwòf DFS nan 

1-800-339-1759.  

 

Depwaman Sant Kòmann Mobil, Liy Asistans Katastwòf DFS 

 

Anba lòd Gouvènè Cuomo, reprezantan DFS ap depwaye pou ede viktim ak kesyon ki gen pou wè ak 

asirans ki parèt akòz domaj gwo lapli ak inondasyon lotre jou yo te koze nan Konte Niagara. Sant 

Kòmann Mobil ajans la pral stasyone nan adrès sa yo ak nan lè sa yo: 

 

Vandredi, 25 jiyè apati 8:00 a.m. jiska 6:00 p.m.: 

North Tonawanda City Hall  

216 Payne Avenue  

North Tonawanda  

 

Yo ankouraje fanmi ak biznis viktim pou yo rele liy asistan Katastwof DFS la nan 1-800-339-1759 ki 

disponib pandan jou lasemèn apati 8:00 a.m. jiska 8:00 p.m. ak pandan wikenn apati 10:00 a.m. jiska 

5:00 p.m. 

Gouvènè Cuomo pral depwaye tou Sant Kòmann Mobil DFS la nan lòt kote nan jou k ap vini yo pou ede 

kontinye jwenn viktim katastwòf natirèl sa. Yo pral anonse lòt kote sa yo nan yon ti tan ki pa twò lwen.  

 

Resous pou Viktim, Konsèy pou Negosyasyon ak Konpayi Asirans 

 

Gouvènè Cuomo te mete aksan jodi a sou resous ak konsèy pou fanmi ak biznis viktim yo kap negosye ak 

konpayi asirans yo. Resous ak konsèy sa yo gen ladan etap pou ede garanti reklamasyon yo trete san 

pèdi tan, ak tou enfòmasyon sou kijan pou depoze plent si yo pa kapab rezoud yon konfli ak konpayi 

asirans yo. 

• Prezante Reklamasyon San Pèdi Tan. DFS ankouraje pwopriyetè kay ki pèdi byen pou yo fè 

reklamasyon asirans nan konpayi asirans yo san pèdi tan apre yo fin fè pèdans yo. Li enpòtan 

pou bay nimewo kontra yo ak tout enfòmasyon ki itil pou pèdans lan. Pou byen dokimante 

pèdans lan, pwopriyetè kay yo ta dwe fè foto oswa videyo ki montre limit pèdans yo anvan yo 

netwaye domaj la. 

 

• Fè Reparasyon Nesesè. Pwopriyetè kay dwe pwoteje pwopriyete yo kont plis domaj apre yon 

pèdans, men yo ta dwe fè reparasyon nesesè yo sèlman pou anpeche plis domaj nan 

pwopriyete, tankou kouvri fenèt ki kraze. Reparasyon pèmanan yo pa ta dwe fèt jouk apre lè 

konpayi asirans yo enspekte pèdans yo. 

 

• Kenbe Dosye Negosyasyon ak Reprezantan Asirans. Pwopriyetè kay yo ta dwe kolabore nèt 

avèk konpayi asirans yo, epitou yo ta dwe konsève yon jounal tout konvèsasyon yo fè avèk ajans 

asirans lan, tankou non ajan an, ak lè ak dat tout koutfil oswa vizit yo. Yo ta dwe fè swivi alekri 

ak reprezantan yo pou dokimante sa yo konprann nan konvèsasyon yo ak reprezantan yo. 

 

• Fè Envantè Byen W Yo. Bay konpayi asirans ou a yon envantè detaye tout pyès ak pwopriyete 

pèsonèl ki kraze. Ajoute tout resi, kat kredi ouben lòt dokiman ki montre valè byen yo. 

 

• Domaj Inondasyon. Yo fè pwopriyetè kay yo sonje domaj inondasyon jeneralman garanti 

sèlman nan asirans pou inondasyon, ki se yon pwogram federal FEMA ap administre. Pwopriyetè 

kay ki gen asirans pou inondasyon epi ki gen domaj lakay yo akòz inondasyon yo ta dwe fè 

reklamasyon nan asirans sa a. Anplis, pwopriyetè kay dwe li tou politik yo ak atansyon pou asire 

yo konprann ki domaj ki kouvri epi nan ki sikonstans. Pou jwenn enfòmasyon adisyonèl sou 

asirans inondasyon, tanpri vizite Sant Resous Asirans Inondasyon an sou sitwèb DFS la sou: 

http://www.dfs.ny.gov/consumer/flood_info.htm. 

 

• Kenbe Resi W Si W Abite Lòt Kote Pandan Reparasyon. Si w bezwen abite lòt kote 

pwovizwaman pandan kay ou ap repare, sere resi ak lòt dokiman sou depans ou nan moman sa.  

• Depoze yon Plent. Pwopriyetè kay ki pa kapab rezoud konfli ka kontakte DSF pou depoze yon 

plent nan: http://www.dfs.ny.gov/consumer/fileacomplaint.htm. 

• Enfòmasyon sou Asirans Pwopriyetè Kay. Ou kapab jwenn lòt enfòmasyon nan Sant Resous 

Asirans Pwopriyetè Kay sou sitwèb Depatman Sèvis Finans lan nan: 

http://www.dfs.ny.gov/consumer/home_resources.htm. 

